
JAZONI IJRO ETISH MUASSASALARINING TURLARI VA ULARNING
FUQAROLIK-HUQUQIY MAQOMINING O‘ZIGA XOS XUSUSIYATLARI
BORASIDA AYRIM MULOHAZALAR

O‘zbekiston Respublikasi Ichki ishlar vazirligi akademiyasi
Fuqaroviy-huqugqiy fanlari kafedrasi dotsenti, kapitan

Annotatsiya. Maqolada jazoni ijro etish muassasalarining fuqaroviy-huquqiy magomidan kelib chiqib turlarga
ajratilgan bo'lib, ularning fuqarolik-huquqiy maqomining o‘ziga xos xususiyatlari, ilg'or xorijiy davlatlar tajribalari
va huqugshunos olimlar fikrlari atroflicha o‘rganilgan. Muallif muassasalarning yuridik shaxs sifatidagi maqomi,
shartnomaviy munosabatlari, mulkiy javobgarligi va tijoratchi, notijorat, shuningdek gibrid jazoni ijro etish
muassasalarining o‘ziga xosliklarini ochib bergan. Shuningdek, O‘zbekiston Respublikasida bu boradagi
gonunchilikdagi muammolarni o‘rganib, taklif va tavsiyalar ishlab chiqqan.

Kalit so‘zlar: jazoni ijro etish muassasalari, fuqarolik-huquqiy maqom, xususiy jazoni ijro etish muassasalari,
davlat-xususiy sherikchilik, shartnomaviy munosabatlar, mulkiy javobgarlik, Ozbekiston qonunchiligi.

DOI: https://doi.org/10.47390/SPR1342V5S110Y2025N52

Kirish. Jazoni ijro etish muassasalarni turlariga qarab fugaroviy-huquqiy maqomini
tadqiq etar ekanmiz, avvalo Fuqarolik kodeksining 40-moddasida aks etgan tijoratchi va
tijoratchi bo‘lmagan tashkilot sifatida o‘rganish maqsadga muvofiqdir. Zero A. Plyuta ichki
ishlar organlari tizimida turlicha faoliyatni amalga oshiruvchi muassasalar jamlanganligini
ta’kidlaydi[1]. N.A. Kuldashev bu borada ichki ishlar organlari tizimidagi har qanday
muassasani 0ziga xos huquq layoqatiga ega bo‘lgan tashkilot deb e’tirof etishiga shubha yo‘q,
ammo ular turli faoliyatni amalga oshiradilar, - degan fikriga qo‘shilib bo‘lmaydi[2] deb fikr
yuritadi.

Nazarimizda, ichki ishlar organlarining muassasalari hisoblangan jazoni ijro etish
muassasalari turlarini tasniflashda fuqarolik-huquqiy munosabatlarga kirishishi bilan
tijoratchi, notijorat va gibrid jazoni ijro etish muassasalari turlariga ajratish mumbkin.

Adabiyotlar tahlili va metodologiyasi. Jahon penitensiar amaliyotida jazoni ijro etish
muassasalarining an’anaviy ravishda uchta asosiy turi mavjud. Bular: “ochiq” muassasalar,
“yopiq” (perimetr atrofida qo‘riqlanadigan) va “qamoqgxona” tipidagi muassasalar (turmalar)
hisoblanadi. Yurtimizda ushbu muassasalarning uch turi ham faoliyat yuritadi. Jumladan,
1997-yil 25-aprelda qabul qilingan Jinoyat-ijroiya kodeksining 45-moddasiga binoan jazoni ijro
etish muassasalari quyidagi turlarga bo‘linadi: jazoni ijro etish koloniyalari, shu jumladan
davolash huquqi asosidagi koloniyalar, tarbiya koloniyalari, turmalar, mahkumlar uchun
ixtisoslashgan kasalxonalar kabi turlariga ajratilgan. Bundan tashqari, Jinoyat-ijroiya
kodeksining mazkur moddasiga asosan tergov hibsxonalari ozodlikdan mahrum etishga hukm
qilingan va xo‘jalik xizmatiga oid ishlarni bajarish uchun qoldirilgan shaxslarga nisbatan jazoni
ijro etish muassasalari vazifasini bajaradi deb belgilangan.

Muhokama. Yuqorida ta’kidlaganimizdek, ushbu muassasalarni fuqaroviy-huquqiy
maqomiga qarab tijoratchi, notijorat va, gibrid muassasalarga qarab tadqiq etish zarur.

Tijoratchi jazoni ijro etish muassasalari bu xususiy jazoni ijro etish muassasalari
hisoblanib, ushbu muassasalar yurtimizda mavjud emas. Tadqiqotlar natijasida shuni ma’lum
qilish mumkinki, xususiy jazoni ijro etish muassasalari to‘liq mustaqil yuridik shaxs hisoblanib,
ular faoliyatini davlat bilan davlat-xususiy sheriklik asosida olib boradi.

Vanderbilt universiteti professori Christopher Petrella xususiy jazoni ijro etish
muassasalari va ularning yuridik maqomi haqida tadqiqotlar olib borgan. Ch.Petrellaning
nazarida, xususiy jazoni ijro etish muassasalarning asosiy maqsadi tadbirkorlik, foyda olish
hisoblanib, davlat gamoqgxonalariga qaraganda kamroq shaffoflikka ega[3] ekanligini
ta’kidlaydi.

Shuningdek, Devid Garland bu muassasalarni davlat bilan shartnomaviy
munosabatlarga kirishib, mustaqil yuridik shaxs sifatida faoliyat ko‘rsatadi, lekin ularning
faoliyati davlatning qonunchilik va nazorat mexanizmlariga to‘liq tobedir[4] tarif bergan.

Xususiy jazoni ijro etish muassasalari haqida R.Sparksning fikricha, bu muassasalar
yuridik shaxs sifatida tijorat maqsadlarini ko‘zlab faoliyat yuritsa-da, ularning notijorat
funksiyalari - jazoni ijro etish va mahkumlarni axlogan tuzatish - davlatning asosiy vazifalariga
xizmat qiladi. Huqugshunos ushbu muassasalarning yuridik shaxs sifatida ularga xususiy
sektordagi tijorat imkoniyatlaridan foydalanishga yordam berishini, lekin davlat nazorati va
qgonunchilik doirasidagi cheklovlar ularning faoliyatining tijorat jihatini biroz cheklashini
ta’kidlaydi[5].

Muxtasar qilib aytganda, AQSHda xususiy gamoqgxonalar yuridik shaxs sifatida faoliyat
yuritadi va ularning yuridik maqomi ko‘plab olimlar tomonidan o‘rganilgan. Bu gamogxonalar
davlat bilan tuzilgan shartnomalar asosida ishlaydi[6].

Fikrimizcha, ushbu muassasalar to‘liq yuridik magomga ega bo‘lgan tijoratchi yuridik
shaxs sifatida aks etadi. Shuningdek, ushbu jazoni ijro etish muassasalarini yuridik shaxs
sifatida yurtimizda faoliyat olib borishi magsadga muvofiq deb hisoblaysiz.

Shu bois tijorat maqgsadini ko‘zlovchi xususiy jazoni ijro etish muassasalari tashkil
etilishini ijobiy va salbiy jihatlarini ko‘rib chigsak.

ljobiy jihatlari:

Janubiy Koreyada xususiy jazoni ijro etish muassasalarining yuridik shaxs sifatidagi
faoliyati davlat-xususiy sheriklik (Public-Private Partnership, PPP) modeliga asoslanib,
mamlakatdagi jazo tizimining samaradorligini oshirishda muhim o‘rin tutadi.

Ushbu tizim Janubiy Koreyaning “Xususiy qamoqgxonalar faoliyati to‘g‘risidagi qonun”
(Private Prison Operation Act, 2007)[7] qonuni asosida tartibga solinadi, bu qonun 2007-yilda
Somyong qamogxonasining ochilishi bilan gabul qilingan. Somyong qamoqgxonasi yuridik shaxs
sifatida “Mas’uliyati cheklangan jamiyat” (Limited Liability Company) shaklida tashkil etilib,
davlat bilan shartnoma asosida ishlaydi va tijorat foydasi mahbuslarni qayta tarbiyalashga
garatiladi.

Janubiy Koreyalik olim Kim Chan-Jon o‘zining tadqiqotida “xususiy sektor davlat bilan
hamkorlikda zamonaviy texnologiyalar va boshqaruv usullarini joriy qilishga yordam
beradi”’[8] deb ta’kidlaydi, bu esa qamoqgxonalarda elektron nazorat tizimlari va innovatsion
yondashuvlarning muvaffaqiyatli qo‘llanilishida ko‘rinadi.

Statistik ma’lumotlarga ko‘ra, Somyong qamogxonasida mahbuslarning qayta jinoyat
sodir etish darajasi davlat gamoqgxonalariga nisbatan 15% ga kam[9], bu xususiy
muassasalarning qayta tarbiyalashdagi samarasini ko‘rsatadi.

Natija. Shuningdek, xususiy sektor davlat byudjetiga yukni yengillashtirib, mahbus
boshiga xarajatlarni 20% ga kamaytirgan[10], bu Davlatimizning moliyaviy jihatdan qulay
model sifatida xizmat qilishi mumkin. Xorijiy olim Devid Garland esa “The Culture of Control”
asarida xususiy gamoqgxonalarning “davlat funksiyalarini tijorat sektori bilan birlashtirishdagi
ijjobiy ta’siri”[11]ni ta’kidlab, ularning zamonaviy jamiyatdagi tartibni ta’'minlashdagi rolini
qayd etadi.

Nazarimizda, xuddi Janubiy Koreya singari yurtimizda xususiy jazoni ijro etish
muassasalarini tashkil etish zarur. Bunga ehtiyoj quyidagilarda namoyon bo‘ladi:

birinchidan, xususiy jazoni ijro etish muassasalari davlat byudjetiga yukni
yengillashtirib berib, jazoni ijro etish muassasalarini yuridik shaxs sifatida operativ
boshgaruvdan voz kechiladi;

ikkinchidan, tijoratchi xususiy jazoni ijro etish muassasalarini tashkil etishda
mahkumlarni ish bilan ta’'minlash tizimi yanada kengayib, mahkumlarni axloq tuzatishning bir
vositasi sifatida mehnat qilish imkoniyatlari kengayadi.

Salbiy jihatlari:

Xususiy jazoni ijro etish muassasalarining yuridik shaxs sifatida faoliyat yuritishi jinoiy
jazo infratuzilmasining xususiy sektorga o‘tishiga olib keladi. Bu esa, oz navbatida,
fugarolarning erkinlikdan mahrum etilishi kabi muhim ijtimoiy jarayonni tijorat manfaatlari
bilan bog‘lash xavfini keltirib chigaradi. Masalan, D. Garlend ta’kidlaganidek, “jinoyat va jazo
sohasining bozor mexanizmlariga berilgani jamiyatda ijtimoiy adolat, qonuniylik va inson
huquglari kabi qadriyatlar soyasida qolishiga sabab bo‘ladi”’[12].

Nazarimizda, xususiy jazoni ijro etish muassasalari faoliyatida moliyaviy samaradorlik
birinchi o‘ringa qo‘yiladi, bu esa jazo ijro etish muassasalarida insonparvarlik tamoyillariga
rioya qilishni kamaytirishi mumkin. Ayniqsa, ma’'muriyatning xodimlar sonini kamaytirish,
ozig-ovgat, tibbiy xizmat va ta’lim-tarbiya jarayonlariga kam mablag’ ajratish orqali
xarajatlarni qisqartirishga urinishi mahkumlarning konstitutsiyaviy huqugqlarini buzish
holatlarini yuzaga keltiradi.

Bundan tashqari, xususiy koloniyalarning yuridik shaxs sifatida mustagqil shartnomalar
tuzish huquqi ularning faoliyatida shaffoflik va davlat nazorati mexanizmlarini zaiflashtiradi.
Statistik ma’lumotlarga ko‘ra, xususiylashtirilgan jazo muassasalari mavjud bo‘lgan AQSH kabi
davlatlarda mahkumlar soni sezilarli darajada ko‘paygan. Masalan, 2000-2016-yillar orasida
xususiy jazoni ijro etish muassasalarida saqlanayotgan mahkumlar soni 47% ga oshgani
kuzatilgan[13]. Bu esa xususiy jazoni ijro etish muassasalari tomonidan foyda olish maqgsadida
mahkumlar sonini ko‘paytirishga qaratilgan siyosat yuritilishi xavfini tasdiglaydi.

Shuningdek, xususiy koloniyalar davlatning jazo siyosatiga ta’sir ko‘rsatish imkoniyatiga
ega bo'lib, ular oz lobbichilik faoliyati orqali jazo muddatlarini uzaytirish, ozodlikdan mahrum
etish choralarini ko‘paytirishga harakat qilishi mumkin. Bu holat demokratiya va huquq
ustuvorligi tamoyillariga zid keladi.

Yuqoridagilardan tahlillardan kelib chigib nazarimizda yurtimizda xususiy jazoni ijro
etish muassasalarini tashkil etishda Janubiy Koreya tajribasiga tayanib tashkil etish magsadga
muvofiq deb hisoblaymiz.

Notijorat jazoni ijro etish muassasalariga boshqa jazoni ijro etish koloniyalari, shu
jumladan davolash huquqi asosidagi koloniyalar, tarbiya koloniyalari, turmalar, mahkumlar
uchun ixtisoslashgan kasalxonalarni kiritish mumkin.

Shu o‘rinda, ushbu jazoni ijro etish muassasalarini ham tadbirkorlik faoliyati bilan
shug‘ullanuvchi va daromad (foyda) olishga qaratilmagan, daviat byudjetidan
moliyalashtiriladigan[14] jazoni ijro etish muassasalariga ajratish mumkin.

Tadbirkorlik faoliyati bilan shug‘ullanuvchi jazoni ijro etish muassasalariga umumiy,
qattiq, maxsus tartibli koloniyalar hamda mahkuma ayollar, sudlar va huqugni muhofaza
qiluvchi organlarning sobiq xodimlariga mansub mahkumlar, chet el fugarolari va fuqaroligi
bo‘lmagan mahkum shaxslar ushbu toifa mahkumlar uchun mo‘ljallangan jazoni ijro etish
koloniyalarini kiritish maqgsadga muvofiqdir. Chunonchi, ushbu jazoni ijro etish
muassasalarining asosiy magqgsadi foyda olishni maqgsad qilmagan bo‘lib, asosiy maqsad
Q.B. Qodirovning fikricha, mahkumlarda ijtimoiy foydali faoliyat bilan shug‘ullanish ehtiyojini
shakllantirishdan iborat va bu vositalarni qo‘llashda, mahkumlarning mehnatidan daromad
olish magsadi bo‘lmasligi kerak[15]. Bu borada huquqgshunos olimlar fikricha, notijorat
tashkilotlar tadbirkorlik bilan shug‘ullanishi muayyan foyda ko‘rishi mumkinligini belgilaydi.
Fagatgina notijorat yuridik shaxslarning asosiy maqgsadi (yordamchi yoki boshqa maqgsadlar
bundan mustasno) foyda olish bo‘lmaydi, xolos[16] degan fikrni ilgari suradi.

Shu o‘rinda, tadbirkorlik faoliyati bilan shug‘ullanuvchi muassasalar turiga kiruvchi 7-
son JIEKga 5-son JIEKdagi laminat ishlab chiqarish dastgohlari o‘tkazilib, ishga tushirildi.
Natijada 15 nafar mahkumlar ish bilan ta’'minlandi. “LOGBO TIXTIL” MCHJ bilan hamkorlik
shartnomasi tuzilib, 70 dona maxsus trikotaj tikuv dastgohlari olib Kkirilib, foydalanishga
topshirildi. Natijada 80 nafar mahkumlar ish bilan ta’minlandi. Shuningdek, ishlab chigarish
korxonasida zamonaviy yo‘lak plitkalari ishlab chigarish sexini yo‘lga qo‘yish maqsadida,
“SHOVKAT BREND HOUSE” MCH] bilan tuzilgan hamkorlik shartnomasiga asosan, tadbirkor
tomonidan olib kelingan 50,0 miIn. so‘mlik 1 dona meshalka, 1 dona vibrastol dastgohlari
o‘rnatildi hamda har — xil turdagi qoliplar olib kelinib, foydalanishga topshirildi. Natijada 1
smenada 15 nafar mahkumlar qo‘shimcha ish o‘rinlari bilan ta’minlandi[17].

Bundan ko‘rinib turibdiki, ushbu muassasalarning asosiy maqgsadi foyda olish emas,
balki mahkumlarni ish o‘rinlari bilan ta’'minlab, ularni axlogan tuzalishiga ko‘maklashish
hisoblanadi.

Zero, FKning 71-moddasi 4-bandida belgilangan qoidada, tijoratchi bo‘lmagan tashkilot
o‘zining ustavida belgilangan maqgsadlariga mos keladigan doiralarda tadbirkorlik faoliyati
bilan shug‘ullanishi mumkin, degan qoidada ham oz tasdig‘ini topgan. Demak, tijoratchi
bo‘lmagan tashkilotlar oz ustavida belgilangan maqgsadlarga mos keladigan doirada
tadbirkorlik faoliyati bilan ham shug‘ullana oladi. Bu esa O‘“zbekiston Respublikasining
“Nodavlat notijorat tashkilotlar to‘g‘risida”gi qonunida ham oz aksini topgan[18].

Shuning uchun jazoni ijro etish muassasalarining mustaqil mablag'lari xojalik faoliyati
orqali va o'z ustavlarida nazarda tutilgan tartibda tadbirkorlik faoliyati natijasida to‘plangan
mablag‘lari hisobiga shakllanadi. Shuningdek, FKning 180-moddasi 2-qismiga asosan bunday
faoliyatdan olingan daromad va ushbu daromadga sotib olingan mol-mulk ichki ishlar
organlarining mustaqil tasarrufiga o‘tadi va alohida balansda hisobga olinadi[19].

Umumiy, qattiq, maxsus tartibli koloniyalar jazoni ijro etish muassasalari sifatida
fugarolik-huquqgiy munosabatga kirishishida o‘zaro farq qilmaydi. Ularning bir-biridan farqli
jihatlari saglanayotgan kontingent va jazoni ijro etish tizimidagi tartibda farqlanadi.

Misol uchun, umumiy tartibli koloniyalarda og'ir va o‘ta og'ir jinoyat sodir etganlik uchun
birinchi marta ozodlikdan mahrum etishga hukm qilingan erkaklar hamda og'ir yoki o‘ta og'ir
jinoyat sodir etganlik uchun ozodlikdan mahrum etishga hukm qilingan ayollar jazoni o‘tasa
qattiq tartibli koloniyalarda ilgari gasddan sodir etilgan jinoyat uchun ozodlikdan mahrum
qilish tariqasidagi jazoni o‘tagan va qasddan jinoyat sodir etganlik uchun yana sudlangan
erkaklar hamda ilgari qasddan sodir etilgan jinoyat uchun ozodlikdan mahrum qilish
tarigasidagi jazoni o‘tagan va o‘ta og'ir jinoyat sodir etganlik uchun yana sudlangan ayollar,
shuningdek o‘ta xavfli retsidivist deb topilgan ayollar saqlanadi. Maxsus tartibli koloniyalarda
ozodlikdan mahrum qilinib, o‘ta xavfli retsidivist deb topilgan erkaklarni, shuningdek umrbod
ozodlikdan mahrum qilingan mahkumlar hamda umrbod ozodlikdan mahrum qilish jazosi afv
etish tartibida ozodlikdan mahrum qilish bilan almashtirilgan erkaklar ham saqlanadi.

Shuningdek, ushbu koloniyalarda mahkumlar ozig-ovqat mahsulotlari va eng zarur
narsalar sotib olishlari ajratiladigan pul miqdori farqlanadi. Jumladan, belgilangan mehnatga
haq to‘lash eng kam miqdorining umumiy tartibli 70,3 foizigacha, qattiq tartibli 52,7 foizi
maxsus tartibli 35,2 foizi bo‘lgan summasigacha ishlab topgan pullaridan ishlatishlari
mumkin[20].

Mahkuma ayollar, sudlar va huqugni muhofaza qiluvchi organlarning sobiq xodimlariga
mansub mahkumlar, chet el fugarolari va fuqaroligi bo‘lmagan mahkum shaxslar ushbu toifa
mahkumlar uchun mo‘ljallangan jazoni ijro etish koloniyalarini tasniflashda o‘ziga xoslikni
uchratish mumkin. Chunki, ushbu muassasalarda saqlanadigan mahkumlar gilgan jinoyatiga
garab emas balki, jinsi yoki ozodlikda sudlar va huquqgni muhofaza qiluvchi organlarida
ishlaganligiga qarab, fuqaroligiga qarab farqlanadi.

Ushbu jazoni ijro etish muassasalari amaliyotda mavjud bo‘lsa-da JIKning 45-moddasida
oz aksini topmagan, lekin O‘zbekiston Respublikasi Vazirlar Mahkamasining 2020-yil 5-
martdagi 128-son qarorining 1-ilovasi “Ozodlikdan mahrum etish turidagi jazoni ijro etish
muassasalari to‘g'risida” nizomining 9-bandida mahkuma ayollar, sudlar va huqugni muhofaza
giluvchi organlarning sobiq xodimlariga mansub mahkumlar, chet el fugarolari va fugaroligi

bo‘lmagan mahkum shaxslar uchun mo‘ljallangan jazoni ijro etish muassasalari deb yozilgan.
Shu bois, jinoyat-ijroiya qonunchiligi normalarini unifikatsiya qilish, tizimlashtirish va
uyg ‘unlashtirish maqsadida JIKning 45-moddasiga ushbu turdagi jazoni ijro etish muassasalarini
kiritish magsadga muvofiq.

Bunday muassasalarni nomlashni V.A. Utkin, M.V. Kiselyov va S.M.Savushkinlar “ko‘p
rejimli” muassasalar[21] deb atasa, .K. Kalmokov maxsuslashtirilgan koloniya deb atashni
taklif[22] qilganlar.

Nazarimizda, ushbu muassasalarni “ko’p rejimli” muassasalar deb atash maqsadga
muvofiq hisoblanadi. Chunki, ushbu muassasalarda saqlanadigan mahkuma ayollar, sudlar va
huqugni muhofaza qiluvchi organlarning sobiq xodimlariga mansub mahkumlar, chet el
fugarolari va fuqaroligi bo‘lmagan mahkum shaxslar sud tomonidan tayinlangan rejim turiga
muvofiq ajratilgan uchastkalarida o‘z jazosini o‘taydilar uchastkalarda o‘tashda misol uchun
ayollar koloniyasida voyaga yetmagan mahkumalar va voyaga yetgan mahkumalar alohida
saglanadi va jazoni o‘tash rejimi ham alohida bo‘ladi.

Ushbu muassasalar o0z fugaroviy-huquqgiy maqomiga ega bo‘lib, yuridik shaxs sifatida
faoliyat olib boradi. Fuqarolik-huquqiy munosabatlarga kirishishida boshqa tadbirkorlik
faoliyati bilan shug‘ullanuvchi umumiy, qattiq va maxsus tartibli jazoni ijro etish
muassasalardan farqlanmaydi.

Fikrimizcha, tadbirkorlik faoliyati bilan shug ‘ullanuvchi umumiy, qattiq va maxsus tartibli
jazoni ijro etish koloniyalari yoki “ko‘p rejimli” jazoni ijro etish muassasalarning o‘ziga xos
xususiyatlari quyidagilarda namoyon bo‘ladi:

birinchidan, ushbu muassasalar notijorat muassasa tipiga mansub bo‘lib, asosiy
magqsadi foyda olishni magsad gilmagan xolda mahkumlarda ijtimoiy foydali faoliyat bilan
shug‘ullanish ehtiyojini shakllantirishdan iborat va bu vositalarni qo‘llashda, mahkumlarning
mehnatidan daromad olish maqgsadi bo‘lmasligi kerak;

ikkinchidan, tadbirkorlik faoliyati bilan shug‘ullanuvchi ushbu muassasalar mustaqil
mablag‘larini xo‘jalik faoliyati orqali va 0z ustavlarida nazarda tutilgan cheklangan tartibda
tadbirkorlik faoliyati natijasida to‘plangan mablag‘lari hisobiga shakllanadi hamda FKning 180-
moddasi 2-qismiga asosan bunday faoliyatdan olingan daromad va ushbu daromad sotib
olingan muassasaning mustaqil tasarrufiga o‘tadi va alohida balansda hisobga olinadji;

uchinchidan, ushbu muassasalar fugarolik-huquqgiy munosabatlarga kirishishi orqali
bir-biridan farqlanmaydi. Ular asosan mahkumlarning qilgan jinoyatlariga qarab jazoni o‘tash
rejimi bilan yoki jinsi, ishlagan ishi (sud va HMQOning sobiq xodimlari), fuqaroligiga (chet el
fuqarolari, fuqaroligi bo‘lmagan shaxslar) qarab farglanadi.

Shuningdek, faoliyati daromad (foyda) olishga garatilmagan, davlat byudjetidan
moliyalashtiriladigan jazoni ijro etish muassasalari sirasiga Tergov hibsxonalari, davolash
huqugqi asosidagi koloniyalar, tarbiya koloniyalari, turmalar, mahkumlar uchun ixtisoslashgan
kasalxonalarni kiritish mumkin.

Yurtimizda, Tergov hibsxonalari 11 ta, davolash huquqi asosidagi koloniyalar, tarbiya
koloniyalari, turmalar, mahkumlar uchun ixtisoslashgan kasalxonalar 1 tadan mavjud.

Ushbu muassasalar yuridik shaxs hisoblansada, na tijorat maqgsadini ko‘zlab faoliyat
yuritadi na notijorat tashkilot bo‘la turib tadbirkorlik faoliyati bilan shug‘ullanadi. Bir so‘z bilan
aytganda V.R. Topildiyev to‘g'ri ta’kidlaganidek, ushbu muassasalar oz nizomlari doirasida

o‘zlari yuritayotgan vazifalarni amalga oshirib, turli fugaroviy huquqiy bitimlar tuzadilar,
o‘zlariga biriktirilgan mulkdan operativ boshqarish huquqiy asosida foydalanadilar[23].

Tergov hibsxonalari va boshqa jazoni ijro etish muassasalari mahkumlarning sog'lig‘i va
nomulkiy huquglarini ta’'minlashda fuqarolik-huquqiy munosabatlarga kirishadi. Misol uchun
O‘zbekiston Respublikasi ichki ishlar vazirining 2019-yil 23-martdagi 67-son buyrug‘iga
binoan mahkumlarni tish protezlash yordamini tashkil gilishda protez-ortopedik mahsulotlar,
ortopedik oyoq kiyimlar, protezlar uchun oyoq kiyimlar va bandajlarni yasash protez-
ortopedik mahsulotlar ishlab chigaruvchi korxonalar bilan shartnomalar asosida amalga
oshiradi. Shuningdek, protezlashga ketadigan xarajatlar JIEM smeta mablag‘lari hisobidan
to‘lanadi[24]. Bundan ko‘rinib turibdiki, ushbu jazoni ijro etish muassasalari boshqa yuridik
shaxslar bilan shartnoma tuza oladi.

FKning 703-moddasiga ko‘ra haq evaziga xizmat ko‘rsatish shartnomasi tibbiyotga oid
xizmatlar ko‘rsatish shartnomalariga tatbiq etilishi belgilab qo‘yilgan. Bundan ko‘rinib
turibdiki, Tergov hibsxonalari fagatgina ixtisoslashgan sohasiga qarab ya’ni mahkumlarning
huqugqlarini himoya qilib, ularning axlogan tuzalishiga ko‘maklashish borasida fuqarolik-
huquqiy munosabatlarga kirisha oladi.

Bundan tashqari, davolash huquqgi asosidagi koloniya va mahkumlar uchun
ixtisoslashgan kasalxonalar faoliyati ham notijorat daromad (foyda) olishga qaratilmagan,
davlat byudjetidan moliyalashtiriladigan turga mansub bo‘lib, ushbu muassasalar
N.A. Kuldashev to‘g'ri ta’kidlaganidek, notijorat yuridik shaxs bo‘lganligi uchun tadbirkorlik
faoliyatida, foyda olishni maqgsad qilishga qaratilgan va shu kabi shartnomalarda ishtirok
etmaydi[25].

Gibrid jazoni ijro etish muassasalari sirasiga manzil-koloniyalarini kiritish mumkin.
Yuqoridagi huqugshunos olimlar ham ushbu muassasani ochiq turdagi muassasa deyishiga
ham sabab shudir. Yurtimizda huqugshunoslar manzil-koloniyalarni tijoratchi muassasalar
sifatida e’tirof etadilar. N.Narmatov: manzil-koloniyalarni bir tomondan, vakolatli rasmiy
davlat organi, ya’ni muassasadir; ikkinchi tomondan, xo‘jalik yurituvchi subyekt, ya’'ni tijoratchi
yuridik shaxs”, - degan fikrni ilgari surib, “hozirgi bozor munosabatlari sharoitida manzil-
koloniyalarining huquqiy holati o‘zgardi” [26], - degan qat’iy fikrni aytadi. 0.Kamalov esa bu
fikrni ma’qullab, JIED tizimidagi manzil-koloniyalarini ham shunday korxonalar sirasiga
kiritadi[27]. To‘g'ri, hagigatan ham manzil-koloniyalar hozirgi davrda to‘liq bozor iqtisodiyoti
qgonuniyatlari asosida faoliyat yuritmoqda deb ta’riflasa N.A. Kuldashev ushbu muassasa
tizimdagi boshqa tuzilmalarga qaraganda, fuqarolik-huquqiy munosabatlarda faol
qatnashmoqda, lekin ularning huquqiy shakli notijorat yuridik shaxs ekanligi yoddan
chigmasligi kerak. Boshqacha aytganda, tijoratchi yuridik shaxslarning asosiy faoliyati foyda
olishga qaratilgandir, ichki ishlar organlari va uning tizimidagi JIED asosiy faoliyatining
magqsadi bunday emas[28] deb o‘z nazariyalarni ilgari suradi.

Fikrimizcha, JIEDni asosiy faoliyatining maqsadiga qarab uning tarkibiy tuzilmasi
hisoblangan manzil-koloniyalarining asosiy faoliyatini belgilash noto‘gri chunki FKning 39-
moddasiga binoan manzil-koloniyalar fugarolik huquqiy munosabatlarda mustaqil faoliyat olib
boruvchi oz mulkida, xo‘jalik yuritishida yoki operativ boshqaruvida alohida mol-mulkka ega
bo‘lgan hamda oz majburiyatlari yuzasidan ushbu mol-mulk bilan javob beradigan, oz
nomidan mulkiy yoki shaxsiy nomulkiy huquqlarga ega bo‘la oladigan va ularni amalga oshira

oladigan, majburiyatlarni bajara oladigan, sudda da’vogar va javobgar bo‘la oladi yuridik shaxs
hisoblanadi.

Shuningdek uning bir tarafdan faoliyati foyda olishga qaratilgan bo'lib, hatto JIKning 85-
moddasida belgilangan tartibda respublika byudjeti hisobidan berilishi kerak bo‘lgan oziq
ovqatlar manzil-koloniyalarda jazoni o‘tayotganlar mahkumlarga berilmasligi hamda manzil-
koloniyalarda jazoni o‘tayotgan, kasalligi tufayli yoki intizomiy bo‘linmaga kiritilib ishdan ozod
gilingan mahkumlarga manzil-koloniyalarning korxonalari, muassasalari va tashkilotlari
hisobidan ovqat berilib, ovqatning qiymati keyinchalik mahkumlarning oylik ish haqidan
ushlab qolinishi, 86-moddasiga binoan, manzil-koloniyalarda o‘tayotgan shaxslarga respublika
byudjeti hisobidan belgilangan namunada kiyim, mavsumga qarab, mahkumning jinsi va iqlim
sharoitlarini inobatga olgan holda ichki kiyim va poyabzal bilan ta’'minlanishi belgilanmagani
va ular faqat oz hisobidan kiyinishlari aynan manzil-koloniyalarini asosiy maqsadi tijoratga
qaratilganini lekin asosiy maqgsadi JIKning 7-moddasiga binoan mahkumlarni axlogan tuzatish
bo‘lganligi sababli ushbu muassasalar gibrid jazoni ijro etish muassasalari sifatida ko‘rish
maqgsadga muvofiqdir.

Shu bilan birgalikda 0.A. Kamalov to‘g'ri ta’kidlaganidek, manzil-koloniyalari tegishli
tuman hokimliklari bilan tuzilgan shartnomaga muvofiq, ishlab chigarish korxonalarida,
qurilish tashkilotlarida, xo‘jaliklarda axloq tuzatish ishlariga mahkum qilingan shaxslar
mehnatidan foydalanish orqali tushgan pul mablag‘lari evaziga oz faoliyatini moddiy-texnik
vositalar bilan ta’'minlaydilar. Shu boisdan, ularning moliyaviy smetasi Ichki ishlar vazirligi
tizimidagi muassasalar va davlat byudjetida turuvchi boshqa tashkilotlarning smetalaridan
farq qiladi[29].

Misol uchun, birgina JIED huzuridagi 46-son MKda jazo muddatini o‘tayotgan
mahkumlarga kasb-hunar o‘rgatish maqgsadida, 2023-yil 25-aprel kuni “Aziya plast star” MCH]
bilan hamkorlik shartnomasi imzolanib, plastmas qoliplar ishlab yo‘lga qo‘yildi. Natijada 20
nafar mahkumlar ish bilan ta’'minlandi. Shuningdek, ushbu manzil-koloniya 2022-yilning 5 oyi
davomida tuzilgan turli fugarolik-huquqiy shartnomalar evaziga 1,563 mlrd foyda ko‘rgan
bo‘lsa, 2023-yil 5 oyi davomida 6,268 mlrd so‘m foyda ko‘rdi[30].

Bu bilan manzil-koloniyalarning mol-mulki unga xofalik yuritish yoki operativ
boshqgarish huquqi asosida tegishli ekani davlat tonidan barcha mahkumlarga berilgan
huqugqlar, oziq - ovqat va kiyim-kechaklar bilan ta’'minlanmasligi mahkumlarni va ular
saglanayotgan jazoni ijro etish muassasalarini tijorat maqgsadini ko‘zlab faoliyat olib borishiga
undaydi. Shuningdek, JIKning 115-moddasiga binoan, manzil-koloniyalarda mahkumlar
mehnati JIKda belgilab qo‘yilgan istisno va cheklashlarni hisobga olgan holda mehnat
to‘g'risidagi qonunchilik bilan tartibga solinadi. Bunday qoida boshqa jazoni ijro etish
muassasalarida saqlanadigan mahkumlarga oid normalarda nazarda tutilmagan.

Yuqoridagilardan kelib chiqib, ham tijorat, ham notijorat xususiyatlarni o‘zida jamlagan
gibrid jazoni ijro etish muassasasi hisoblangan manzil-koloniyalarini fuqarolik-huquqiy
maqomining o‘ziga xosligi quyidagilarda namoyon bo‘ladi:

birinchidan, jazoni ijro etish muassasalarining boshqa turlaridan farqli ravishda
manzil-koloniyalari tijoratchi tashkilot hisoblanib, asosiy maqgsadi foyda olishga qaratilgan
bo‘lsada, muassasa sifatida tashkil etilganligi tufayli FKning 76-moddasiga binoan notijorat
tashkilot hisoblanadi;

ikkinchidan, O‘zbekiston Respublikasi Vazirlar Mahkamasining 2020-yil 5-martdagi
“Ozodlikdan mahrum qilish bilan bog'liq jazolarni ijro etish muassasalarining faoliyati
samaradorligini ta’'minlash bo‘yicha tashkiliy chora-tadbirlar to‘g‘risida”gi 128-son garorining
1-ilovasi “Ozodlikdan mahrum etish turidagi jazoni ijro etish muassasalari to‘g‘risida”
nizomining 16-bandiga binoan manzil-koloniyalarning yashash va ishlab chiqarish hududlariga
ajratilgan uchastkalarga bo‘linmaydi hamda koloniya uchun zarur moddiy-texnik vositalar
xarid qilinsa, boshqa jazoni ijro etish muassasalari singari davlat kontrakti emas, balki boshqa
fugarolik-huquqiy shartnomalar tuziladi;

uchinchidan, o‘z faoliyati natijalariga ko‘ra iqtisodiy mustagqillikka ega, ya’ni
tashkilotlar, muassasalar, korxonalar va fuqarolar bilan tuzilgan shartnomalar (tashkilotlar va
fugarolarning mol-mulklarini qo‘riqlash shartnomasi, boshqa vazirlik, muassasa, korxona va
tashkilotlarga maxsus kontingent tarkibi hisobidan ishchi kuchlarini taqdim etishga qaratilgan
shartnoma kabilar) yuzasidan kelib chigadigan majburiyatlarga oz mol-mulki bilan javob
beradi va uning mustaqil mulkiy javobgarligi xususiyatlari o‘zining byudjet vositalariga
biriktirilgan moliyaviy-smetali prinsipga asoslanadi.

Mazkur o‘ziga xos jihatlar esa JIED tizimidagi manzil-koloniyalarining fuqarolik
huquqining subyekti sifatida fugaroviy-huquqiy munosabatlarda ishtirok etishini ta’'minlaydi
va fuqarolik huquqgining boshqa subyektlari bilan teng huquglarda faoliyat ko‘rsatishi uchun
huquqiy manba bo‘lib xizmat qiladi.

Xulosa. Bugungi kunda ushbu muassasalarning turlari va ularning fuqarolik-huquqiy
maqomining o‘ziga xosligi quyidagilarda namoyon bo‘ladi:

birinchidan, ushbu muassasalarni fugaroviy-huquqiy maqomiga qarab tijoratchi, gibrid
va notijorat muassasalarga qarab tadqiq etish hamda notijorat muassasalarining o‘zining
yuridik maqomidan kelib chiqib, tadbirkorlik faoliyati bilan shug‘ullanuvchi va daromad
(foyda) olishga qaratilmagan, davlat byudjetidan moliyalashtiriladigan jazoni ijro etish
muassasalariga ajratildi;

ikkinchidan, Janubiy Koreya tajribasidan kelib chiqib, xususiy jazoni ijro etish
muassasalari faoliyatini joriy etish tavsiya etildi;

uchinchidan, manzil-koloniyalari faoliyati boshqa jazoni ijro etish muassasalari singari
davlat kontrakti emas, balki boshqa fuqarolik-huquqiy shartnomalar tuzilishiga asoslanib,
gibrid jazoni ijro etish muassasasi sifatida tadqiq etildi.

